
 

 

 

 

 

 

 

 

Mae'r wybodaeth hon ar gyfer myfyrwyr sydd wedi gwneud cais am gyllid rhan-amser yn 

ystod blwyddyn academaidd 23/24. 

 

C: Mae fy nghais am gyllid rhan-amser wedi'i gymeradwyo. Pryd fyddaf yn derbyn fy rhandaliad cyntaf? 

Bydd y brifysgol yn cadarnhau eich bod wedi cofrestru ar eich cwrs unwaith y byddwch wedi mynd i’ch 

darlith gyntaf. Bydd eich darlithydd yn cofnodi eich presenoldeb a bydd y Gofrestrfa wedyn yn gallu rhoi 

gwybod i'ch darparwr Cyllid Myfyrwyr. Os yw eich cais am gyllid myfyrwyr wedi'i gymeradwyo, caiff eich 

cyllid ei ryddhau o fewn 5-10 diwrnod gwaith. 

 

C: Rwyf yn bresennol ond nid wyf wedi derbyn fy nghyllid. Beth y dylwn ei wneud? 

Anfonwch ebost at acss-finance@caerdydd.ac.uk a gofynnwch iddynt wirio a yw eich darlithydd wedi 

cadarnhau eich presenoldeb. Bydd y wybodaeth hon wedyn yn cael ei anfon i'r Gofrestrfa i gadarnhau eich 

cofrestriad fel y gellir rhyddhau eich cyllid i chi. 

 

C: Rwy'n cael problemau gyda fy nghais am gyllid myfyrwyr. Beth y dylwn ei wneud? 

Anfonwch ebost at studentconnect@caerdydd.ac.uk Rhowch eich enw llawn, dyddiad geni a Chyfeirnod 

Cwsmer fel y gall y Cynghorydd edrych mewn i hyn ar eich rhan. Gall Cyllid a Chyngor i Fyfyrwyr eich helpu 

gyda'r broses ymgeisio a gallant roi cyngor ar gymhwysedd. 

 

C: Beth fydd yn digwydd os na fyddaf yn cwblhau fy nghais am gyllid myfyrwyr neu os bydd fy nghais yn 

aflwyddiannus? 

Rhaid i chi gwblhau eich cais am gyllid myfyrwyr cyn cofrestru neu cyn gynted â phosibl wedi hynny.  Chi 

fydd yn gyfrifol am dalu eich ffioedd dysgu a byddwn yn gofyn i chi wneud taliad cerdyn os na chewch 

fenthyciad ffioedd dysgu. 

 

C: Nid wyf am barhau â fy nghwrs.  Beth y dylwn ei wneud? 

Eich cyfrifoldeb chi yw rhoi gwybod iLearn@caerdydd.ac.uk eich bod am dynnu'n ôl o'ch cwrs yn barhaol 

cyn gynted â phosibl. Bydd Dysgu Gydol Oes yn rhoi gwybod i'r Gofrestrfa a fydd wedyn yn rhoi gwybod i 

Gyllid Myfyrwyr. Codir ffioedd dysgu yn unol â'r pwyntiau atebolrwydd presenoldeb ar gyfer ffioedd dysgu, 

felly gall swm eich benthyciad fod yn wahanol i'r modiwlau y gwnaethoch gofrestru arnynt.  Bydd Cyllid 

Myfyrwyr yn cyfrifo faint o fenthyciad cynhaliaeth yr oedd gennych hawl iddo hyd at eich dyddiad tynnu'n 

ôl o’ch gwrs. Efallai bydd Cyllid Myfyrwyr yn anfon llythyr atoch yn dweud eich bod wedi cael eich gordalu 

a bydd yn rhaid i chi wneud trefniadau i ad-dalu unrhyw ordaliad o’ch benthyciad cynhaliaeth. Caiff 

gordaliadau eu trin yn wahanol i gyllid y mae gennych hawl iddo ac mae angen eu had-dalu ar unwaith. 

 

C: Nid wyf bellach yn mynychu fy nghwrs. Ydw i'n dal i fod yn gymwys i gael cyllid myfyrwyr? 

Os bydd eich Tiwtor yn dweud wrthym nad ydych yn ymgysylltu â’ch cwrs, bydd yn anfon ebost atoch yn 

gofyn beth ydych chi’n fwriadau gwneud (Os na fyddwch yn ymateb i'r ebost hwn, byddwn yn ystyried hyn 

fel diffyg ymgysylltu)  Dim ond os ydych yn mynychu/ymgysylltu â'ch cwrs y byddwch yn gymwys i gael 

cyllid myfyrwyr. Mae'n ofynnol i'r brifysgol anfon hysbysiadau o’r myfyrwyr sy’n tynnu’n ôl mewn modd 

amserol. Bydd eich tynnu’n ôl yn cael ei ôl-ddyddio i'r dyddiad olaf o bresenoldeb a bydd cyllid myfyrwyr yn 

dod i ben o'r dyddiad hwnnw. Bydd yn rhaid talu gordaliadau yn ôl i Gyllid Myfyrwyr. 

 

C: Mae gennyf resymau personol pam na allaf fynychu ond hoffwn barhau â fy nghwrs. Beth y dylwn ei 

wneud? 

Os oes angen amser hir i ffwrdd o'ch cwrs, dylech ohirio eich astudiaethau trwy gyflwyno cais i 'gohirio eich 

astudiaethau'. Nid ydych yn gymwys i gael cyllid myfyrwyr os nad ydych yn mynychu eich cwrs ac mae'n 

rhaid i'r brifysgol hysbysu Cyllid Myfyrwyr o hyn.  Os ydych yn gohirio ar sail eich iechyd byddwch yn 

gymwys i gael 60 diwrnod ychwanegol o gyllid o'r dyddiad diwethaf o bresenoldeb. Bydd hyn yn helpu i 

leihau unrhyw ordaliad. Gofynnwch am gymorth gan studentconnect@caerdydd.ac.uk os ydych yn ystyried 

yr opsiwn hwn. 

 

C: Os byddaf yn tynnu’n ôl neu'n gohirio fy astudiaethau, a fydd yn rhaid i mi dalu ffioedd dysgu? 

Mae cyfnod gras o bythefnos ar ddechrau'r flwyddyn academaidd cyn y codir ffioedd dysgu arnoch. Mae 3 

phwynt atebolrwydd ffioedd yn ystod y flwyddyn academaidd a thelir y ffioedd yn unol â'r rhain. Os ydych 

yn bresennol neu os nad ydych wedi nodi eich bod am dynnu’n ôl o'ch cwrs cyn y pwyntiau atebolrwydd, 

codir ffioedd dysgu yn seiliedig ar y canlynol: 

Tymor 1: 

16 Hydref 2023 i 21 Ionawr 2024  25% o’r ffioedd dysgu blynyddol 

Tymor 2: 

22 Ionawr 2024 i 14 Ebrill 2024  50% o’r ffioedd dysgu blynyddol 

Tymor 3: 

15 Ebrill 2024 hyd at ddiwedd tymor 2024  100% o’r ffioedd dysgu blynyddol 

Os ydych chi'n ystyried tynnu’n ôl o’ch astudiaethau neu eu gohirio, mae angen i chi gysylltu â ni cyn 

gynted â phosibl i drafod eich opsiynau, fel bod unrhyw benderfyniad yn cael yr effaith leiaf bosibl ar y 

ffioedd sy’n ddyledus. 

 

C: Â phwy y dylwn gysylltu am gyngor pellach? 

Ebostiwch learn@caerdydd.ac.uk i gael gwybodaeth gyffredinol. 

Os oes gennych ymholiad cymhleth am eich cymhwysedd i gael cyllid myfyrwyr, cysylltwch â'r Tîm Cyllid a 

Chyngor i Fyfyrwyr drwy ebostio studentconnect@caerdydd.ac.uk 

